
				ଏହି ପୃଷ୍ଠାଟି ବୈଧ ହୋଇସାରିଛି

ବିଜେତା


ଯେଉଁମାନେ ଆସିଥିଲେ ମୋ ଘରକୁ

କେହି କେହି ଏଭଳି ମଧ୍ୟାହ୍ନ ଦେଖି

ଚମକି ପଡ଼ିଲେ 

ହଠାତ ପବନ ଲାଗି ଗୁଡ଼ିର ସୂତା ଓ 

ସେମାନଙ୍କ ଭାବନାର ଖିଅ ଛିଣ୍ତିଗଲା 

ଛାଇ ଭଳି ଛୋଟ ହୋଇ

ଦି'ପହର ହୋଇଗଲା 

କେବଳ ମୁଠାଏ ଧୂସର ଶୂନ୍ୟତା

ସ୍ମୃତି ସବୁ ପକ୍ଷୀ ହୋଇ ଉଡ଼ିଗଲେ 

ପ୍ରତିଧ୍ୱନିହୀନ ଅନ୍ତରୀକ୍ଷ ସନ୍ଧାନରେ

ଝାଉଁଗଛ ଚୁପ୍ ହେଲେ 

ମଲା ଲୋକ ସେମାନଙ୍କ କାନ୍ଦ ବନ୍ଦ କଲେ

ପୁନର୍ଜନ୍ମ ନେବାର ଆଶାରେ 

ଆକାଶର ଅପନ୍ତରା ଅସମ୍ଭବ ଫିକା ଦେଖାଗଲା 


ଏସବୁ ଅଶୁଭ ଦେଖି

ଅନେକେ ଆଶ୍ଚର୍ଯ୍ୟ ହେଲେ ପୁଣି ଭୟଭୀତ

ଏବଂ ଏଇ ଅହେତୁକ ମୁହୂର୍ତ୍ତରେ ମତେ 

ଏକା ଏକା ଛାଡ଼ିଦେଇ

ଚାଲିଗଲେ ସେମାନେ ସମସ୍ତେ 

ଏଇଭଳି ଅସ୍ତବ୍ୟସ୍ତ ଖରାବେଳେ

ମୁଁ ବସେ ଖେଳିବା ପାଇଁ



୩୬ । ପ୍ରଥମ ପୁରୁଷ

